
Ky dokument i shkurtér i politikave analizon propozim-rregulloren pér inteligiencén artificiale té Bashkimit

Evropian, me theks té veganté né fushéveprimin e Rregullores, masat mbrojtése té té drejtave té njeriut dhe
rigorozitetin e dispozitave mbi praktikat e ndaluara né sistemet e inteligjencés artificiale.

Zhvillimi teknologjik ka sjellé sfida té reja pér drejtésiné, vecanérisht né pérpjekjen e ligjvénésve pér té balancuar
stimulimin e ideve inovative dhe realizimin e tyre kundrejt mbrojtjes sé té drejtave dhe lirive té njeriut. Pérpjekjet
e tilla pér té balancuar interesatjané gjithmoné sinjé “fushé e minuar’, e cila komplikohet mé tej nése pérfshihen
mé shumé palé té interesuara ose né situata ku éshté i nevojshém pajtimi i géndrimeve té njé numri té madh
té paléve té interesuara. Késhtu éshté rasti edhe me Bashkimin Evropian (né tekstin e métejmé: BE). Arritja
e marréveshjes pér tekst legjislativ né BE ndonjéheré éshté sfiduese, jo vetém pér shkak té ndjeshmérisé sé
fushés gé rregullohet me aktin, por edhe pér shkak té shuméllojshmeérisé té vlerave shogérore dhe implikimeve
politike né sistemin e brendshém politik té shteteve anétare. Nga ana tjetér, propozim-teksti i njé akti, madje

edhe akt pér té cilin éshté réné dakord mé paré né parim nga shtetet anétare, jo gjithmoné mbyll opsionet pér
shpérdorim té mundshém, madje edhe shkelje té té drejtave dhe lirive té njeriut.

Né kété drejtim, njé nga ndérmarrjet legjislative té BE-sé gé do té keté ndikim né té drejtat dhe lirité e njeriut
éshté Rregullorja e Inteligjencés Artificiale (né tekstin e métejmé: Rrequllorja)! Objektivat e Rregullores
jané: 1. siguria e sistemeve té inteligjencés artificiale qé jané né trequn e BE-sé dhe té respektojé té drejtat
themelore té njeriut dhe vlerat e BE-sé; 2. té krijojé siguri juridike gé do té lehtésojé investime dhe inovacione
né inteligjencén artificiale; 3. té rrisé rrequllimin dhe zbatimin efektiv té ligjeve tashmé ekzistuese pér té drejtat
themelore dhe kushteve té sigurisé né lidhje me sistemet e inteligjencés artificiale; dhe 4. té lehtésojé zhvillimin
e tregut té vetém pér aplikacione té ligjshme, té sigurta dhe té besueshme té inteligjencés artificiale dhe té
parandalojé fragmentimin e tregut.

1 Proposal for a Regulation of the European Parliament and of the Council Laying Down Harmonised Rules on Artificial Intelligence (Artificial Intelligence Act) and
Amending Certain Union Legislative Acts, 2021/0106, 21.4.2021.

Nga ana tjetér, né shpalljen e njé sipérmarrieje té tillé legjislative té BE-sé, Rrequllorja u karakterizua si njé akt
ligjor gé ka potencialin pér té krijuar njé standard global pér rrequllimin e inteligjencés artificiale. Optimistét,
domethéné kritikét, jané té mendimit se Rregullorja ka té njéjtin potencial si Rregullorja e pérgjithshme pér
mbrojtjen e té dhénave GDPR? né formésimin e kuadrit ligjor té brendshém té vendeve né boté. Né kété drejtim,
Rregullorja krijoi fushé pjellore pér diskutim né nivel global, g&¢ madje edhe Sekretari i Pérgjithshém i Kombeve té
Bashkuara, Antonio Guteresh, deklaroi né njé konferencé pér shtyp se ai mbéshtet idené e krijimit té njé organi
ndérkombétar mbikéqyrés pér inteligjencén artificiale, i cilii ngjan ose frymézohet nga Agjencia Ndérkombétare e
Energjisé Atomike.* Duke pasur parasysh mundésiné dhe potencialin e tillé té Rregullores, éshté e pagarté pse disa
sektoré ose industri jané jashté fushéveprimit té Rrequllores, vecanérisht ato qé historikisht kané njé potencial
té madh pér shkelje sistematike té té drejtave dhe lirive té njeriut. Pérveg késaj, ka mungesé té dispozitave pér
mjete juridike pér té mbrojtur té drejtat dhe lirité e njeriut, ndérsa nga ana tjetér, parashikohet njé listé e mbyllur

e praktikave, domethéné, sisteme té inteligjencés artificiale té ndaluara.

Neni 2 pércakton fushéveprimin e Rrequllores, domethéné kur do té zbatohen dispozitat e Rreqgullores. Neni
2 paragrafi 3 i Rregullores thoté se “kjo rregullore nuk do té zbatohet pér sistemet e inteligjencés artificiale té
zhvilluara ose té pérdorura ekskluzivisht pér géllime ushtarake”* Si arsyetim i njé dispozite té tillé, pércaktohet
se Rregullorja nuk do té zbatohet kur pérdorimi i inteligjencés artificiale (pér qéllime ushtarake) éshté nén
kompetencén e Politikés té Pérbashkét pér Puné té Jashtme dhe té Sigurisé sé BE-sé (né tekstin e métejmé:
CFSP e BE-sg)°

Njé dispozité e tillé, me arsyetimin e saj, krijon pagartési dhe késhtu hapésiré pér shpérdorim. Konfuzioni éshté
pasojé e faktit se arsyetimi i dispozités, pra pjesa me kompetencén e CFSP e BE-sé, nuk éshté i pranishém né
formulimin e nenit 2 paragrafi 3 té Rregullores dhe krijon mospérputhje midis nenit 2 paragrafi 3 dhe arsyetimit.
Késhtu, dispozita nuk sqaron nése Rrequllorja nuk do té zbatohet pér sistemet e inteligjencés artificiale kur ato
zhvillohen ose pérdoren ekskluzivisht pér géllime ushtarake, pavarésisht nése ato jané nén CFSP-né e BE-sé
apo jo.° Pér mé tepér, nése lexohet pa arsyetimin e tij neni 2, paragrafi 3 i Rregullores,” rezulton se sistemet e
inteligjencés artificiale qé zhvillohen né kuadér té Fondit Evropian té Mbrojtjes pérjashtohen nga fushéveprimi
i Rregullores. Njé pérjashtim i tillé nga fushéveprimi i Rregullores mund té jeté jashtézakonisht i rrezikshém,
duke pasur parasysh faktin se BE-ja éshté e pérfshiré né ményré aktive né zhvillimin e sistemeve té inteligjencés
artificiale pér géllime ushtarake pérmes Fondit Evropian té Mbrojtjes, duke zhvilluar projektin Eurodrone, i cili
ka mundésiné té armatoset.® Pérveg késaj, duke mos rregulluar ose kufizuar zbatimin e Rregullores, krijohet njé
hapésiré pér té kufizuar ose “sakrifikuar” né ményré té padrejté disa té drejta té Kartés sé té Drejtave Themelore
té BE-sé (né tekstin e métejmé: Karta)® né emér té sigurisé kombétare, pérmes inteligjencés artificiale, né veganti
té drejtén e jetés, té drejtén e lirisé dhe sigurisé, té drejtén e jetés private dhe familjare, té drejtén e mbrojtjes sé
té dhénave personale, por edhe mbrojtjen e mjedisit.

2 Regulation of the European Parliament and of the Council on the protection of natural persons with regard to the processing of personal data and on the free

movement of such data (General Data Protection Requlation), (EU) 2016/679, 27.04.2016.

Deklarata zyrtare e Sekretarit té Pérgjithshém té Kombeve té Bashkuara gjendet né linkun e méposhtém:

Arsyetimi nr. 12 i Rrequllores.

Smuha, Nathalie A. et al, How the EU Can Achieve Legally Trustworthy Al: A Response to the European Commission's Proposal for an Artificial Intelligence Act, 5

August 2021, p. 22, né dispozicion né linkun e méposhtém:

7 Arsyetimet jané subjekt i polemikave brenda BE-sé, por gjithashtu subjekt i kritikave nga ekspertét dhe Gjykata Evropiane e Drejtésisé. Vihet re se, edhe pse
arsyetimet duhet té shérbejné pér té shpjeguar nevojén pér rrequllimin e njé ¢éshtjeje té caktuar, ato pérdoren pér té vendosur norma. Pér mé tepér, Gjykata Evropiane
e Drejtésisé pérdor arsyetim vetém kur dispozitat e akteve ligjore jané té paqarta, nd[rsa justifikimet jané t& sakta dhe mund té shérbejné pér té zgjidhur pagartésiné
e dispozités.

8  Christoph Marischka, Artificial Intelligence in European Defence: Autonomous Armament? The Left in the European Parliament, 14 January 2021, p. 11, gjendet né
linkun e méposhtém:

9 European Union, Charter of Fundamental Rights, 26 October 2012, C 326/291

Pérve¢ Fondit Evropian té Mbrojtjes dhe projekteve té financuara prej tij, me pérjashtim té sistemeve té
inteligjencés artificiale pér géllime ushtarake, Rregullorja nuk arrin té trajtojé njé c¢éshtje qé nuk éshté vetém
aktuale, por gjithashtu pérfagéson njé “géshtenjé té nxehté" qé kérkon rrequllim té detajuar - sisteme autonome
té arméve (lethal autonomous weapon szstems). Sipas Komitetit Ndérkombétar té Kryqit té Kug, sistemet
autonome té arméve jané cdo lloj arme gé zgjedh dhe zbaton forcé mbi objektivat pa ndérhyrje njerézore.
Rreqgullorja nuk pérdor piedestalin e saj pér té riafirmuar parimet themelore té sé drejtés ndérkombétare ushtarake
dhe humanitare (parimi i dallimit, proporcionalitetit, domosdoshmeérisé) né kontekstin e inteligjencés artificiale
(sistemet autonome té arméve) dhe zgjedh té mos rregullojé ¢éshtjen thelbésore té sistemeve autonome té
arméve — nevojén pér kontroll njerézor, domethéné parimin e pérgjegjésisé penale individuale!® Né kété drejtim,
parimet gé rezultojné nga klauzola Martens kérkojné “kontroll té réndésishém njerézor” mbi sistemet autonome
té arméve ! dhe njé element i réndésishém né ruajtjen e kétij kontrolli éshté pérgjegjésia penale individuale.?

Rrjedhimisht, duke pérjashtuar inteligjencén artificiale pér géllime ushtarake nga zbatimii Rregullores, ligjvénésit
nuk po pérdorin potencialin e Rregullores pér té zbatuar parimin e pérgjegjésisé penale individuale né sistemet
autonome té arméve dhe pér té krijuar njé standard né drejtim té pérgjegjésisé sé kujt do té jeté kur inteligjenca
artificiale, gjegjésisht sistemet autonome té arméve, kryejné krime ndérkombétare, pavarésisht nése kryerja éshté
e qéllimshme apo rezultat i njé problemi né funksionimin e sistemit. Né Rezolutén 2018/2752 (RSP), Parlamenti
Evropian iu referua dhe pérsériti thirrjen e tij pér: zhvillimin dhe miratimin urgjent té njé pozicioni té pérbashkét
pér sistemet autonome té arméve; njé ndalim ndérkombétar pér zhvillimin, prodhimin dhe pérdorimin e sistemeve
autonome té arméve té afta pér té nisur njé sulm pa kontroll njerézor; dhe fillimin e negociatave efektive pér t'i
ndaluar ato.”® Formulimi aktual i nenit 2 té Rregullores nuk i pérgjigjet thirrjes sé Parlamentit Evropian dhe nuk
pérdor mundésiné e dhéné pér té vendosur njé standard ndérkombétar pér sistemet autonome té arméve dhe
pérgjegjésiné gé vjen me to. Nga ana tjetér, kufizimi i zbatimit té Rrequllores pér inteligjencén artificiale pér
qéllime ushtarake mund té keté pasoja té rénda né drejtim té gézimit té té drejtave themelore.

Njé pjesé vecanérisht e réndésishme e ¢do akti juridik éshté mbikéqgyrja e zbatimit té tij dhe masat qé mund té
zbatohen pérté siguruar pajtueshmériné me dispozitat gé pérmban. Rregullorja nuk bén pérjashtim né até segment
dhe parashikon sanksione monetare dhe kufizime té trequt né rastet kur sistemet e inteligjencés artificiale shkelin
té drejtat themelore té njeriut. Sipas nenit 65 té Rregullores, nése éshté kryer shkelje e té drejtave themelore té
njeriut, autoriteti kompetent i mbikéqyrjes sé trequt mund té zbatojé masa pér té trajtuar shkeljen, pér shembull
pér té ndaluar ose kufizuar qasjen e sistemit né treg. Megjithaté, Rregullorja nuk parashikon mundésiné e procesit
gjyqésor aktiv té individit, domethéné mijetin juridik té individit kundér sistemeve té inteligjencés artificiale qé
kané kryer shkeljen. Njé kornizé e tillé ligjore zhvleréson géllimin e Rrequllores — pér té siguruar gé sistemet e
intelegjencés artificiale té respektojné té drejtat themelore. Pér mé tepér, sanksionet monetare nuk jané mjete
juridike individuale gé do té sigurojné mbrojtjen e té drejtave té njeriut, por jané njé metodé “parandalimi’, e
cila nuk garanton sukses** Rrjedhimisht, kontrolli dhe mundésia e trajtimit té shkeljes sé Rrequllores éshté nén
autoritetin e njé organi té mbikéqyrjes sé trequt dhe jo té individit, té drejtat e té cilit pretendohet se jané shkelur
né situatén konkrete. Né kété kontekst, anashkalohet e drejta pér njé mjet efektiv juridik dhe njé gjykim té drejté,
té garantuar nga neni 47 i Kartés, i cili rregullon gé secili ka té drejtén e njé mjeti efektiv juridik né rastet kur jané
shkelur té drejtat dhe lirité e tyre té garantuara nga ligji i BE-sé. E drejta e njé individi pér té trajtuar né ményré
té pavarur shkeljet e té drejtave té tij ose té saj éshté e pavarur nga kompetencat e organeve té mbikéqyrjes sé

tregut dhe njéra nuk mund té barazohet me tjetrén.

10 Parimi i pérgjegjésisé penale individuale éshté njé parim qé trajton pérgjegjésiné e individit né kryerjen e krimeve ndérkombétare, duke ndjekur penalisht personin qé
ka kryer krimin ndérkombétar dhe njé ndjekje e tillé nuk pérjashton pérgjegjésiné e shtetit, né pérputhje me té drejtén ndérkombétare.

11 United Nations, Recommendations to the 2016 Review Conference submitted by the Chairperson of the Informal Meeting of Experts, para. 2 (b); Draft Report of the
2019 session of the Group of Governmental Experts of the High Contracting Parties to the CCW, Geneva, 2019, para. 17 (d).

12 Rule 102, ICRC Database of International Humanitarian Customary Law.

13 European Parliament, Resolution on autonomous weapon systems, 12 September 2018, para. L.

14 Smuha, Nathalie A. et al, p. 45.



Kritikét e Rregullores e konsiderojné problematike gé lista e praktikave té ndaluara né sistemet e inteligjencés
artificiale, e pérshkruar nga neni 5 i Rregullores, éshté e ezauruar, domethéné se nuk ka asnjé metodé pér ta
pérmirésuar até me sisteme té reja té inteligjencés artificiale gé paragesinrrezik pér té drejtat e njeriut. Né praktiké,
nése disa vjet pas miratimit té Rrequllores shfaget njé sistem qé duhet té ndalohet, né pérputhje me parimet gé
rrjedhin nga akti, nuk ka mundési qé ai té pérfshihet né listén e sistemeve té ndaluara. Duket se lista u krijua
pér té trajtuar polemikat mé té fundit me inteligjencén artificiale,”” dhe jo té sigurohet mbrojtja gjaté pérdorimit
té sistemeve té inteligjencés artificiale g¢ mund té shfagen né té ardhmen. Njé metodé e tillé rregullimi nuk
merr parasysh shpejtésiné e zhvillimit teknologjik dhe |é hapésiré pér kegpérdorim nga operatorét e sistemeve té
inteligjencés artificiale. Pavarésisht, duhet té pranohet se gatishméria e BE-sé pér té trajtuar problemet e krijuara
nga inteligjenca artificiale né vitet e fundit éshté né njé nivel té larté dhe ka interes né parashikimin e metodave
pér té mbrojtur té drejtat e njeriut té qytetaréve té BE-sé. Né kété drejtim, ekspertét qé kané punuar pér vite
me radhé pér ¢éshtjet etike né lidhje me inteligjencén artificiale pérgjithésisht pajtohen me tekstin e Rregullores,
por kérkojné té sigurojné gé Rregullorja do té jeté né gjendje té pérshtatet me vecorité dhe rreziget e reja té

inteligjencés artificiale sic vijné.'®

Rregullorja éshté njé ndérmarrje ambicioze e BE-sé, e cila duhet té mirépritet, duke pasur parasysh sfidat me
té cilat pérballen té gjithé ata qé kané pasur ndonjé kontakt me intelegjencén artificiale. Eshté vecanérisht e
réndésishme gé Rregullorja té shihet si njé instrument i mundshém pér vendosjen e njé standardi ndérkombétar
dhe publiku e mirépret njé veprim té tillé nga Bashkimi. Duke pasur parasysh pritshmérité e tilla té larta nga
Rregullor, duhet té pérsoset dhe té pérmbushet potenciali i saj i pérgjithshém qé té pérmbushen né ményré
efektive dhe efikase objektivat e pércaktuara, dhe né vecanti mbrojtja e té drejtave té njeriut nga Karta. Eshté
e nevojshme té jemi edhe mé ambiciozé, duke parashikuar qé rreqgullat e Rrequllores do té zbatohen edhe pér
inteligjencén artificiale pér qéllime ushtarake, pér té krijuar mé shumé mekanizma pér mbrojtjen e té drejtave té

njeriut dhe pér té siguruar hapésiré pér pérshtatjen me teknologjité e reja gé do té hyjné né tregun e BE-sé né té
ardhmen.

15 Ibid, f. 20.
16 Shih mé shumé: University of Cambridge, Leverhulme Centre for the Future of Intelligence and Centre for the Study of Existential Risk, Feedback to the Artificial
Intelligence Act.




	_GoBack

